Ўзбекистон КУФК Раёсатининг

  2019 йил 1 февралдаги 12-20 “с” -сонли

қарорига 1-илова

Республика касаба уюшмалари ташкилотлари томонидан меҳнаткашлар ўртасида миллий ғоя тарғиботи ва маънавий-маърифий ишлар самарадорлигини ошириш бўйича 2018 йилда амалга оширилган ишлар тўғрисида маълумот
Меҳнаткашлар ўртасида миллий ғоя тарғиботи ҳамда маданий-маърифий йўналишдаги ишларни тизимли ташкил этиш ҳамда Ўзбекистон Республикаси Президентининг 2017 йил 28 июлдаги “Маънавий-маърифий ишлар самарадорлигини ошириш ва соҳани ривожлантиришни янги босқичга кўтариш тўғрисида”ги қарори ижроси бўйича республика касаба уюшмалари ташкилотлари томонидан ўтган 2018 йил давомида тизимли ишлар олиб борилди.

Ўзбекистон касаба уюшмалари Федерацияси Кенгаши Раёсатининг 
2018 йил 18 январь 9-18 “с”-сонли қарори билан “Ходимлар ўртасида миллий ғоя тарғиботи ва маънавий-маърифий ишлар самарадорлигини амалга ошириш бўйича 2018 йилга мўлжалланган чора-тадбирлар дастури” тасдиқланиб, қуйи ташкилотларга ижро учун етказилди.
Ушбу қарор ижросини таъминлаш борасида бир қатор ишлар амалга оширилди.

Хусусан, бугунги кунда амалга оширилаётган давлат сиёсатининг устувор йўналишлари, кенг кўламдаги ислоҳотлар моҳияти, қабул қилинган қонун ҳужжатлари ва давлат дастурларининг аҳамиятини меҳнаткашларга, айниқса ёшларга атрофлича тушунтириш ва бу жараёнларда касаба уюшмаларининг фаол иштирокини таъминлаш мақсадида ишлаб чиқариш корхоналари, бошқарув муассасалари, тадбиркорлик ва фермер хўжаликларида “Маънавият соатлари”ни ўтказиш тизимли йўлга қўйилди. Ҳар ойда 35 мингдан ортиқ меҳнат жамоаларида “Маънавият соатлари” ўтказилиб, уларда қарийб 4,3 млн. нафарга яқин ишчи-ходим иштирок этди.

Ушбу “Маънавият соатлари”да “2017-2021 йилларда Ўзбекистон Республикасини ривожлантиришнинг бешта устувор йўналишлари бўйича Ҳаракатлар стратегияси”ни амалга ошириш доирасида олиб борилаётган кенг кўламли ислоҳотларнинг мазмун-моҳияти ҳамда натижаларини тарғиб қилишга эътибор қаратилди.

 Шунингдек, “Маънавият” соатларида “Ўзбекистон Республикси Президенти Ш.Мирзиёевнинг Олий Мажлисга Мурожаатномаси”, “Ислом Каримов – мустақил Ўзбекистон давлати асосчиси”, “Ўзбекистон Республикаси Президентининг 2017 йил 28 декабрдаги “2018 йилда расмий саналарни нишонлаш даврида қўшимча ишланмайдиган кунларни белгилаш ва дам олиш кунларини кўчириш тўғрисида”ги Фармонининг мазмун-моҳияти,  “2017-2021 йилларда Ўзбекистон Республикасини ривожлантиришнинг бешта устувор йўналиши бўйича Ҳаракатлар стратегияси: Мамлакатимизда ижтимоий соҳада олиб борилаётган ислоҳотлар ва эришилган ютуқлар”, “Ислом цивилизацияси маркази ҳисобланган Ўзбекистондан етишиб чиққан олиму уламолар, буюк мутафаккир ва азиз-авлиёларнинг қолдирган бебаҳо меросини ўрганиш борасида амалга оширилаётган ишлар”, “Ёшларда интернет, ахборот-коммуникация технологияларидан фойдаланиш маданиятини ошириш, уларда ғоявий ва ахборот хуружларига қарши мафкуравий иммунитетни кучайтириш”, “Ўзбекистон Республикаси Президентининг 2017 йил 
16 августдаги “2018-2019 йилларда туризм соҳасини ривожлантириш бўйича биринчи навбатдаги чоралар тўғрисида”ги ПҚ-3217-сонли қарорининг мазмун-моҳияти. Республикада ташқи ва ички туризмни ривожлантириш истиқболлари”, “Ўзбекистонда хавфсизлик, миллатлараро тотувлик ва диний бағрикенгликни таъминлаш борасида олиб борилаётган ишлар”, “Ўқитувчининг жамиятдаги ижтимоий-маънавий ўрни. Ўзбекистонда халқ таълими ходимларига бўлаётган эътибор”, “Ўзбек адабиётининг ўтмиши, бугуни ва эртаси”, “Конституция – юртимизда янги ҳаёт, янги жамият барпо этишнинг ҳуқуқий пойдевори” каби мавзулар ўрганилди.

“Маънавият соатлари”га маърузачи сифатида Республика маънавият ва маърифат маркази ва унинг ҳудудий бўлимлари ва бўлинмалари мутахассислари ҳамда республикада кўзга кўринган сиёсатчи ва олимлар жалб этилди.

Федерация Кенгашининг Ўқув марказида касаба уюшма ходимлари учун доимий фаолият юритувчи малака ошириш курсларининг ўқув дастурига мамлакатнинг ички ва ташқи сиёсати, миллий ғоя тарғиботи ва маънавий-маърифий ишлар самарадорлигини ошириш бўйича маърузалар киритилди ва малакали мутахассислар томонидан маърузалар олиб борилди.

Меҳнаткашлар ўртасида миллий ғоя тарғиботини амалга ошириш, улар ўртасида маданий-маърифий ишларни ташкил этиш масалалари вазирлик ва идоралар, маҳаллий ҳокимликлар билан тузилган тармоқ ва ҳудудий келишувларига, корхона, ташкилот ва муассасалардаги жамоа шартномаларига алоҳида бўлим қилиб киритилган ва бажарилиши устидан жамоатчилик назорати ўрнатилган.

Республикамизда нишонланадиган умумхалқ байрамлари ва муҳим саналар меҳнат жамоаларида кенг нишонланиб, бу байрамлар муносабати билан ўтказилган маданий-маърифий тадбирларда ишчи-ходимларга, айниқса ёшларга, байрамларнинг мазмун-моҳиятини, мустақиллик туфайли эришилган ютуқлардан фахрланиш, бугунги кунимизга шукроналик туйғуларини сингдириш, Ватанга муҳаббат ва садоқат, инсонпарварлик фазилатларини тарбиялаш, миллий урф-одат, анъана ҳамда қадриятларнинг ҳаётимиздаги ўрни ва аҳамиятини ҳар томонлама тарғиб этишга эътибор қаратилди. 

Хусусан, Ватан ҳимоячилари куни байрами муносабати билан меҳнат жамоаларида “Ўзбекистон Республикаси Қуролли Кучлари – юрт тинчлиги ва хавфсизлигининг кафолатидир”, “Миллий армиямиз – ёшларнинг мардлик, матонат ва жасорат мактабидир” каби мавзуларда давра суҳбатлари, учрашув ва тадбирлар ташкил этилди.

Хотин-қизлар куни муносабати билан касаба уюшмалари томонидан “Аёли эъзозланган юрт”, “Аёл борки олам мунаввар”, “Аёл оила қўрғони ва чароғбони”, “Мўътабар аёл” каби мавзуларда маданий-маърифий тадбирлар ташкил этилди.

Меҳнат жамоаларида Наврўз умумхалқ байрами кенг нишонланди.

Хотира ва қадрлаш куни муносабати билан меҳнат жамоаларида уруш қатнашчилари, меҳнат фахрийлари иштирокида “Қаҳрамонлик, бурч ва фидойилик”, “Аждодларни хотиралаш – муқаддас қадрият” ҳамда “Тинчлик ва осойишталик, миллатлараро тотувлик – бебаҳо неъмат” мавзуларида маънавий-маърифий тадбирлар, учрашув ва давра суҳбатлари ташкил этилди.

1 июнь – Халқаро болаларни ҳимоя қилиш куни муносабати билан республикада ўтказилган “Ҳар бир болага меҳр, эътибор!” шиори остидаги махсус ҳафталикда касаба уюшмалари фаол иштирок этдилар. Байрам арафасида 19 069 нафар “Меҳрибонлик” уйлари тарбияланувчилари, эҳтиёжманд оилалар фарзандлари, иқтидорли ўқувчиларнинг жойлардаги музей, маданият ва истирохат боғларига ташрифи уюштирилди. “Биз – Мустақиллик фарзандларимиз” шиори остида 2,6 минг нафардан зиёд болаларнинг республикамизнинг тарихий шаҳарларига ҳамда ўз ҳудудларидаги бунёдкорлик иншоотларига саёҳатлари ташкил этилди.

Ўзбекистон республикаси давлат мустақиллигининг йигирма етти йиллиги муносабати билан меҳнат жамоаларида “Азиз ва ягонамсан, жонажон Ўзбекистоним!” деган эзгу ғояни ўзида мужассам этувчи 20 мингдан ортиқ тарғибот-ташвиқот тадбирлари, давра суҳбатлари, учрашувлар ва маданий-маърифий тадбирлар ташкил этилди. 

Шунингдек, касаба уюшма ташкилотлари томонидан ишчи-ходимларнинг ҳудудлардаги театр ва концертларга, музейларга, кўргазмаларга ташрифини ташкил этиш масаласига эътибор қаратилди. Касаба уюшмалари Федерацияси тизимидаги ташкилотлар ходимлари ва уларнинг оила аъзоларининг маданий ҳордиқ чиқаришларини ташкил этиш, уларнинг театр, концерт томошаларига мунтазам равишда ташрифларини ташкил этиш бўйича алоҳида режа жадвал ишлаб чиқилди. Бунга кўра, 2018 йил давомида 7 358 нафар ходим ва улар оила аъзоларининг фақатгина Тошкент шаҳридаги театрларга, 4 431 нафарининг Ўзбекистон бадиий жамоалари ижодий бирлашмаси томонидан “Туркистон” санъат саройида ташкил этилган концерт дастурларига ташрифи ташкил этилди. Қорақалпоғистон Республикаси, Тошкент шаҳри, вилоятлардаги музей ва уй музейларига, кўргазмаларга 93 минг нафардан ортиқ ишчи-ходимларнинг ташрифи ташкил этилди.

 Ҳар йили касаба уюшмалари томонидан меҳнаткашларнинг мамлакатимизнинг тарихий шаҳарларига, диққатга сазовор жойларига, мустақиллик йилларида бунёд этилган иншоотларга саёҳатлари ташкил этилди. 

Хусусан, 2018 йил давомида Қорақалпоғистон Республикаси, вилоятлар ва Тошкент шаҳар корхона, ташкилот ва муассасаларида фаолият кўрсатаётган 
245 минг нафардан ортиқ ишчи-ходимлар ва улар оила аъзоларининг Тошкент, Хоразм, Бухоро, Самарқанд, Наманган, Фарғона, Андижон, Қашқадарё, Навоий, Жиззах вилоятларининг диққатга сазовор жойларига  саёҳатлари уюштирилди.

Ёз мавсумида болалар соғломлаштириш оромгоҳларида “Мустақиллик менинг тақдиримда”, “Ватан – болалар нигоҳида”, “Мен Ўзбекистоннинг бахтли фарзандиман”, “Фарзандлари соғлом юрт қудратли бўлур” каби мавзуларда маънавий-маърифий ва спорт тадбирлари, танловлар ташкил этилди.


Шунингдек, корхона, ташкилот ва ўқув юртларида “Маънавият ва маърифат” хоналари ташкил этилган ва жиҳозланган.
Касаба уюшмалари Федерацияси томонидан “Маънавият” нашриёти томонидан тайёрланган “Фаол тадбиркорлик, инновацион ғоялар ва технологияларни қўллаб-қувватлаш йили” номли плакатлар тўпламидан 
500 дона, “Фаол тадбиркорлик, инновацион ғоялар ва технологиялар – тараққиёт пойдевори” қўлланмасидан 200 дона, Абдулла Қодирийнинг беш томлик тўла асарлар тўпламидан 30 комплект, “Мард ўғлонлар номи барҳаёт” номли икки жилдлик хотира китобидан 50 дона, “Ўзбекистон” нашриёт-матбаа ижодий уйи ҳамда “Ўзбекистон миллий энциклопедияси” давлат илмий нашриёти томонидан чоп этилган 50 номдаги 2100 дона китоб ҳамда “Ўзбек адабиётининг атоқли намоёндалари” ва “Давлатимиз рамзлари” номли  плакатлар тўпламидан 
42 дона харид қилинди ҳамда Федерацияга аъзо ва тасарруфдаги ташкилотларга тарқатилди.

